
“Goodou gi dee manavasaa oodou lodo; gai goodou 
hagadonusia de Maadua, gai gi hagadonusia hogi au. 
E lagolago mommee noho i de hale o dogu Damana; 
gai noo e deai, gai au gu tala adu gi goodou, bolo au e 
hano e hagadabena dahi mommee moodou.”



“Gai noo au e hano e hagadabena dahi mommee
moodou, gai au e ahe mai naa e kave goodou gi nnoho
madali au, gai goodou ga nnoho ai hogi i dogu
mommee iai.”



Go au go John, doodou daina e dau madali
goodou i de hagaduasala ma de nohoanga
hodooligi, aama de hagaduu ngae i de 

golomagi lodo o Iesu. 



Au ne kave gi noho i de modu go Patmos, i
hiidinga dagu agoago muna a de Maadua ma 
dagu tala hagadonu dagodo o Iesu. 



De masavaa laa donu huu gai de Hagasaalunga 
⌊Dabu⌋ gu hano iho gi ogu elunga, gai tilo, au gu 
gidee dahi nohoanga hodooligi i de langi, gai dahi 
e noho i honga de nohoanga hodooligi laa. 



Gai au ne langona mee alodahi i de langi ma henua 
i lalo, ma lalo de henua ma honga tai aama mee 
alodahi i mommee laa, e daahili 
ma e hagataba, “Gaavange gi de 
Maadua e noho laa i honga de 
nohoanga aama Ssiibi Gauligi de 
tuhi ma de hagadubu, ma de 
mahamaha 
aama ssauaa, 
ga hano ai e 
dee ngado 
mai.”



Gai au ne gidee de aduhale dabu, go Jerusalem hoou, 
e hano iho i de langi i daho de Maadua, gai gu lava i
de hagadanuaa bei dagodo o de hine gu dai hagahai
bodu gu gahu laa e hagadabena ange gi dono bodu. 



Gai au ne langona dahi leo mmahi e basa mai i de 
mommee iai de nohoanga laa, ma e hagadaba, “Tilo, 
de mommee noho o de Maadua gu i daho dangada. 
Gai de Maadua e noho naa i olaadeu daha, gai 
gilaadeu e hai naa go ono dangada, gai go ia delaadeu 
Maadua.” 



Gai tangada de langi laa ne hagaago mai gi de au 
ssaalingaa vai o de mouli, e masalaba laa bei de 
crystal, gai e sali mai i de nohoanga o de Maadua 
ma Ssiibi Gauligi, ma e hano laa lo te ungaalodo o 
de haiava i lo te aduhale laa. 



Gai e deai hogi se laa aabe se maasina o de aduhale 
laa, i hiidinga go de mahamaha o de Maadua e 
hagamaalama ina kilaa, gai de laama e hagamaalama 
ina kilaa go Ssiibi Gauligi. 



Aagai e deai donu se mee hakino gee e hagaulu mai 
gi kilaa, be se dangada e haia dahulinga hakino gee 
ma de mee hagasenga, gai go 
gilaadeu donu huu gu sisi 
laa olaadeu ingoo i de 
beebaa o de mouli a 
Ssiibi Gauligi e 
maua i de ulu 
i kilaa.



“Ia e ssolo naa olaadeu loimada
alodahi, gai gu deai ange naa
donu se maakau, be go de 
hinangalosaa, be go de tangi, 
aabe go de mmae. Go hiidinga
mee ne hai i taamada gu odi i de 
llilo ma gu deai.” 



Gai e deai ange naa donu mee e hagamalaia, aagai 
de nohoanga o de Maadua ma Ssiibi Gauligi go kilaa 
naa hogi iai, gai ono dangada hai hegau e daumaha 
ange naa gi de ia i kilaa. Gai gilaadeu e gidee naa 
luoono mada, gai dono 
ingoo e sisi ange 
naa gi honga 
olaadeu lae. 



Gai au ne gidee hogi de gau maakau, go gilaadeu e 
maolunga ma gilaadeu e maolalo, e tuu i mada i mua o 
de nohoanga laa, gai gu hhuge denga beebaa. Gai gu 
hhuge ange hogi dahi beebaa gee, deenei de beebaa 
o de mouli. Gai de gau maakau gu 
hagamodu olaadeu muna i mee gu sisi i 
lodo beebaa laa, gi bei dagodo o 
alaadeu hegau ne 
hai. Gai tangada e 
dee sisi dono ingoo 
i de beebaa o de mouli 
gu tili ange gi lo te ahi 
e sali laa bei de vai.



Gai de Hagasaalunga ⌊Dabu⌋ ma de Hine gu dai 
hagahai bodu laa e hagataba, “Loomai.” Tangada e 

langona muna nei gi hagadaba, “Loomai.” Gai 
tangada e hieunu gi humai gi unu, gai tangada e lodo 

gi unumia vai o de mouli e dee hagao laa.



60 60

Gai de Maadua ne aloha mmao i henua
i lalo, deelaa ai aana ne gaamai ai laa
dana Dama Daane dagidahi, gai be 

goai e hagadonusia gai ia e dee magau
donu, aagai e maua de mouli

e dee ngado mai. 



Romans 3:23 
go hiidinga dangada alodahi gu haisala gai gu dee maua i

de kave de mahamaha o de Maadua, 

Romans 6:23 
Gai de hagaoanga o de haisala go de magau, gai de mee 
ngadi gaavange a de Maadua go de mouli e dee ngado

mai i lodo o Klisdo Iesu taadeu Dagi Maolunga.

Hebrews 9:27 
Bei de hai gu hagamodu ange ai laa bolo dangada e 

maakau i e dahi donu huu hanonga, gai dua naa huu mee 
nei go de hagamodu muna, 



Ephesians 2:8,9 
Go hiidinga o dono abodonu oodou ne hagamouli i de gai. 
Gai e dee go hiidinga o oodou hegau, aagai se mee ngadi

gaamai nii de Maadua, e dee go hiidinga o oodou hegau, gi 
deai ai se dangada e maua i de tala tuhi donu huu ia. 

Romans 10:9,10
Go hiidinga noo koe e tala i doo ngudu bolo Iesu go Tagi

Maolunga ma de hagadonusia i oo lodo bolo de Maadua gu
hagamouli age ia i de magau, gai koe e hagamouli. I 

hiidinga tangada e hagadonusia i ono lodo e hai hogi ga 
heohi, gai tangada e daalaa hagadonu mee nei i dono

ngudu e hagamouli. 



John 3:16,17 
“Gai de Maadua ne aloha mmao i henua i lalo, deelaa ai 

aana ne gaamai ai laa dana Dama Daane dagidahi, gai be 
goai e hagadonusia gai ia e dee magau donu, aagai e 
maua de mouli e dee ngado mai. Gai de Maadua tee 

gaamai dana Dama Daane gi henua i lalo e hagaduasala
ai henua i lalo, aagai ne gaamai e hagaola ai 

henua i lalo i ono daha. 

1 John 5:11-13
Gai aanei muna o de tala hagadonu: de Maadua gu

gaamai gi gidaadeu de mouli e dee ngado mai, gai de 
mouli nei e dagodo i daho dana Dama. Be goai e noho
Tama i ono daha e maua de mouli; aagai be goai e dee 

noho Tama Daane a de Maadua i ono daha e dee dagodo
de mouli i ono daha. Au e sisi adu mee nei gi goodou gu

hagadonusia de ingoo o Tama Daane a de Maadua, gi iloo
ai e goodou bolo goodou gu maua donu de 

mouli e dee ngado mai. 

